
Kestaun produtividade no priéridade kontinua sai problema klasiku Parlamentu Nasional
iha servisu lezislativu nian

Iha loron 15 Setembru 2015, Parlamentu Nasional liu husi reuniaun plenaria estra-ordinaria
halao abertura ba Sesaun Kuartu Lezislatura ne’ebé prezide husi Prezidente Parlamentu ho
prezensa deputadu nain 57.

Durante sesaun plenaria deputadu Francisco Miranda Branco re-afirma katak parlamentu tenki
dinamiza nia serbisu, no tau atensan hodi fo prioridade ba lei sira ne’ebé importante no Fretilin
kontinua sai opozisaun hodi hametin valor demokratiku. Aleinde ne’e, Prezidente Parlamentu
mds afirma katak maske servisu barak, maibé tenki haree didi’ak ba lejislasaun sira ne’ebé tama
ona ho rigorozu no seriadade ba lei sira hodi asigura nia kualidade iha produsaun.

“JSMP kontinua dezafia deputadu sira atu hasae sira nia produtividade intermus halo lei no
preukupa kona-ba parlamentu ne’ebé la iha planu priéridade iha servisu lezislativu no planu
lezislasaun nasiondl”, dehan Luis de Oliveira Sampaio Diretdr Ezekutivu JSMP.

JSMP enkoraza deputadu sira atu uja sira kompetensia nia konstitusional hodi inisia esbosu lei
ruma tantu mai husi bankada ka deputadu sira rasik hodi bele hasae produtividade parlamentu
nian iha servisu lezislativu.

JSMP kontinua ezije ba Meja Parlamentu Nasionadl no Komisaun A atu aselera prosesu
diskusaun ba lei importansia ne’ebé sei pendente Lei hirak mak hanesan Lei Anti Korrupsaun,
alterasaun ba Lei Pensaun Vitalisa, Lei Pakote ba Rai no seluk-seluk tan ne’ebé sai
preokupasaun klasiku hosi publiku durante tinan barak nia laran ona.

JSMP observa iha plenaria Parlamentu Nasional antnsiu ona hodi admite no baixa ba Komisaun
A Proposta de Lei n.° 20/111 (3%) — Lei do Recenseamento Eleitoral, Proposta de Lei n.° 27/111 (3?)
— Lei de Combate ao Trafico de Droga no Proposta de Lei n.° 30/1ll (3%) — Procedimento de
Concessao de Indulto. Parlamentu Nasional moés anunsiu no admite més ba Komisaun B, kona-
ba Proposta de Resolucdo n.° 17/111 (3%) — Acordo entre a Republica Democratica de Timor-
Leste e a Santa Sé.

Iha abertura ba Kuartu Sesaun Lezislativu, tinan 2015-2016 la hetan partisipasaun husi estrutura
tomak 6rgaun soberania sira iha parlamentu.

Iha Terseira Sesaun Lezislativa parlamentu aprova iha final global ba proposta: 4, projetu lei: 0,
rezolusaun: 7 no eshbosu projetu no proposta lei ne’ebé sei pendente hamutuk 17 no rezolusaun:
9.

